
Отбасы əлеуметтануы



▪ Отбасы əлеуметтануы— отбасын əлеуметтік институт 
ретінде зерттейтін социологиядағы негізгі бағыттардың 
бірі. Негізгі мəселелері отбасылардың өз қызметін 
орындау сипатын, əр түрлі типтегі отбасылардың өмірін, 
ажырасу себептері мен салдарын жəне т.б зерттеу болып 
табылады.

▪      Отбасы сияқты əлеуметтік институттардың табысты 
қызмет өтуін тарихтың қозғаушы күшіне жатқызуға 
болады. Отбасының дүниеге келу сəті бізге белгісіз, 
бірақ оның пайда болуы отбасылық үй шаруасы, 
отбасының бірлескен əлеуметтік жəне өндірістік 
əрекеттері негізінде отбасын нығайтудағы əр түрлі 
қызметке байланысты.



     Социологтардың отбасын бірнеше ондаған жылдар бойы зерттегеніне 
қарамастан, қоғамның осы бөлігін анықтауда келісім де, оны зерттеуде бір ізді 
əдіс те жоқ. Социологияның пайда болуымен есімі тығыз байланысты Огюст 
Конт қоғамды отбасы арқылы тану керек, өйткені отбасы — адамзат тегін 
жалғастырушы, ондай қоғам антропологиялық деңгейде дами алмайды,- дейді. 
Адамзаттың сақталуы - əлеуметтік ұйымдасу əрекетінің қорытындысы, 
əлеуметтік жүйенің табысты нəтижесі. Конт отбасын зерттеу адамның 
өңдірістік əрекетін түсіну мүмкін емес дейді. Оның отбасы 
тұжырымдамасында ажырасуды айыптайды.



XX ғасырдың ортасынан қазіргі кезге дейін социологиялық əдістің бес 
түрі қалыптасты: интеракционистік, құрылымдық -функционалдық, 
жағдаяттық, эволюциялық жəне институционалдық. Отбасы ұғымын 
анықтаудағы əр түрлі пікірлерді ескере отырып, төмендегі дефиницияға 
келісуге болады: "Отбасы — ортақ тұрғын үйімен, экономикалық 
кооперациямен, ұдайы өндірумен сипатталатын əлеуметтік топ. 
Отбасына ең болмағанда екеуі əлеуметтік бағытталған жыныстық 
қатынас жасайтын жəне бір немесе одан да көп өз балалары, сондай-ақ 
тəрбиелеуге алған балалары бар ересек жыныс өкілі кіреді".Билік 
формасына қарай отбасыпатриархалды (күйеуі отбасының 
басшысы), матриархапды (əйелі басшы), құрамына қарай — 
отбасы нуклеарды (ата-анасы мен балалары),кеңейтілген (нуклеарды 
отбасы жəне бірнеше ұрпақтан тұратын туыстары) болып бөлінеді. 
Отбасы пайда болуы үшін экономика мен жеке меншіктің болуы, билік 
қатынасы мен бағыну, яғни отбасында, бүтіндей қоғамдағы сияқты, 
билікті бөлу төртібі бар, онда кімнің материалдық игілігі көп, сол 
басқарады. Отбасында билікті бөлуге жұбайлар арасындагы маххабат 
əсер етеді, мұнда сүйетін жұбай аз билікке ие, яғни психологиялық 
бағыныштылық болады. Егер жұбайлар бір-бірін бірдей мөлшерде сүйсе, 
онда отбасында бірдей билікке ие.Отбасын, қоғамның бір бөлігі ретінде, 
социологтар оның қызметін орындауға қатысты қарастырады. 



▪ Отбасының қызметі дегеніміз отбасы мен оның мүшелерінің 
белсенділігі, тіршілік əрекеті. Қоғамның отбасына қатысты, 
отбасының тұлғаға қатысты жəне тұлғаның отбасына қатысты 
қызметтерін анықтауға болады. Осыған байланысты отбасының 
қызметін əлеуметтік (қоғамға қатысты) жəне жеке (тұлғаға қатысты) 
деп бөлуге болады. Отбасы қызметі отбасы институтындағы қоғам 
қажеттіліктері мен отбасы тобына жоятын жеке тұлғаның 
қажеттіліктерімен тығыз байланысты. Отбасы қызметінің тарихы 
тереңде жатыр, қоғамның əлеуметтік-экономикалық жағдайымен 
тығыз байланысты, сондықтан уақыт өте келе қызмет сипаты қалай 
өзгерсе, иерархия да солай өзгереді. 

▪ Отбасының негізгі қызметтері ретінде төмендегілерді атауға 
болады: репродуктивті, тəрбиелік, шаруашылық - тұрмыстық, 
экономикалық, алғашқы əлеуметтік бақылау (əлеуметтену), 
əлеуметтік-мəртебелік, демалыс жəне т.б."Отбасы" ұғымы "неке" 
үғымымен тығыз байланысты. Социологияда неке дегеніміз — 
отбасын қалыптастыру мен оған қоғамдық бақылау жасаудың дəстүрлі 
тəсілі, жыныстардың еркек пен əйелдің, арасындағы бір-біріне жəне өз 
балаларына, ата-анасына қатысты құқықтары мен міндеттерін 
белгілейтін қатынас формасы.Некенің төмендегідей формалары бар:
моногамия (бір еркек пен бір əйелдің арасындағы неке, бұл бүгінгі 
күнде ТМД, АҚШ Еуропа елдеріндегі бірден-бір форма) 
жəне полигамия (бір индивид пен бірнеше индивидтің арасындағы 
неке).



Отбасы көптеген коғамдық ғылымдардың: əлеуметтанудың, экономиканың, 
құқықтанудың, этнографияның, психологияның, педагогиканың, саясаттанудың 
жəне демографияның зерттеу объектісі болып саналады. Олардың əрқайсысы өз 
пəндерінің ерекшеліктеріне орай отбасының өмір сүруі мен дамуының ерекше 
жақтарын жете зерттеп қарастырады. Мысалы, əлеуметтану отбасына талдау 
жасағанда ең алдымен оны некенің негізінде құрылған жəне белгілі бір əлеуметтік 
қызметтерді атқарушы əлеуметтік институт ретінде қарастырады, сөйтіп 
некенің тұрақты немесе тұрақсыздығының себептерін жəне отбасын нығайтудың 
жолдарын зерттеуге көңіл аударады. Осыдан келіп əлеуметтік институт пен 
шағын əлеуметтік топтың белгілерін əз төңірегіне жинақтаған отбасының пайда 
болуы, оның өмір сүруі мен дамуы заңдылықтарын зерттейтін əлеуметтанудың 
тағы бір саласы — отбасы əлеуметтануы қалыптасты.



дамдардың өндіріс тəсіліне сəйкес отбасы да əлеуметтік топ ретінде тарихи өзгеріп, 
дамып отырады. Отбасының тарихи дамуының ғылыми-материалистік теориясын 
жасай отырып, Ф.Энгельс американдық ғалым Льюис Морганның (1818-1881) 
этнологиялық зерттеулерін пайдаланады. Морган ұзақ уақыт бойы солтүстік 
Американдық үндістер-ирокездердің Сенека тайпасында тұрып, жүргізген 
байқауларын, атап айтқанда, олардың туысқандық жəне отбасылық қатынастарына 
жасалған эерттеулерінің нəтижесін пайдаланды.

Морганның зерттеулерінде негізделген жорамалдар бойынша , адамзат қоғамы 
тарихының бастапқа кезегінде адамдар арасындағы жыныстық қатынастарға 
ешқандай шек қойылмаған-үлкендер мен жастар, балалары мен ата-аналары 
қатынаса берген. Бұл жабайы жартылай жабайы кен болған. Морганның жəне 
басқалардың зерттеушілердің дəлелдеуіне қарағанда , отбасылық қатынас 
промискуитет деп аталатын бұл кезеңнен кейін бір қандастар отбасы –
синдиасмикалық отбасы жəне моногамдық отбасы кезеңдерінен өткен. 



отбасылар



Бір қандастар отбасы топтық некеге негізделеді., ал мұнда жыныстық қатынастар тек 
бір ұрпаққа жататындар арасында ғана рұқсат етіледі. Бір ұрпаққа жататындардың 
барлығы , яғни аға-інілілер мен апа-сіңілілілер туысқандығына қарамастан бір 
отбасы құрған. Мұндай отбасы эндогамдық (жақын туыстар арасындағы жыныстық 
қосылу) топ болады, өйткені оған бір руға немесе тайпаға жататындар кіреді. Қазіргі 
кезде мұндай отбасы жоқ, бірақ кейбір халықтарда ағайынды екі адамның 
балаларының үйлену фактілері кездеседі.(өзбектер,араптар т.б)

ұдан кейін біртіндеп эндогамдық принцп экзогамдық принциппен, яғни ру аралық 
некелесу формасымен ауысады. Бұл формада бір рудың қыздары басқа рудың бір топ 
туысқан жігіттеріне шығатын болған. Бұл бір əйел мен бір еркектің тұратын отбасыға 
көшудің алғашқы қадамы болып табылады. 

Бір еркек пен бір əйелден тұратын моногамдық отбасына өтудің тарихи 
типі синдиасмикалық отбасы болды-ол жабайылықтан варварлыққа өту кезеңінде 
пайда болды, ал полигамия (көпнекелік қатынас) тек еркектердің ғана правосына 
тиді. Отбасының бұл формасында баланың шын биологиялық əкесі белгілі болатын 
болды да, мұның өзі рулық қоғамның ыдырап, жеке меншіктің , қосымша өнімнің 
шығуына , сөйтіп моногамды отбасының(бір некелік отбасы) тууына жағдай 
жасайды. 

Моногамдық отбасы патриархалды қатынастарға негізделгендіктен отбасының 
басшысы еркек болды, отбасының ажырасуы да еркектің ғана еркімен болатын 
болды. 



Қазіргі заманғы отбасының негізгі типтері.

Қазіргі заманда бір типті отбасы жоқ. Отбасылық 
қатынастардың формалары түрліше болуының 
себебі белгілі бір қоғамның даму дəрежесімен
 жəне ондағы қоғамдық қатынастардың сипатымен 
анықталады. Қазіргі кезде бар отбасының типтері 
Мыналар: тотемдік қауым (ру), патриархальды
 туыс топ,патриархальды отбасы жəне жеке отбасы.

Патриархальды туыстар тобы (туыстық отбасы) өткен замандарда 
үндіевропалық халықтардың бəрінде болған, ал кейбір халықтарда қазір де 
бар. Бұл отбасында бірнеше ұрпаққа жататын отбасы мүшелерінің бəрі 
туысқан аға-іні, апа-сіңілі болып табылады. Отбасының басшысы біреу-ол 
отбасының атасы болып табылады. 
Ұрпақтардың шығу түріне қарай бұл 
отбасы матриархальды немесе патриархальды отбасы болады. Біріншісі 
отбасының ең көне түрі. Мұнда көп күйеуі болу жиі кездеседі. Мұндай отбасы 
тибеттіктерде жəне Оңтүстік Индияда тұратын тода деген халықта кездеседі. 
Моногамды патриархальды отбасында оның басшысы мүліктің бірден-бір иесі 
болып саналады. Бұл жеке меншіктің шығуына байланысты болған отбасылық 
қатынас. 



Отбасының маңызы оның атқаратын қызметі арқылы анықталады. Екінші 
сөзбен айтқанда, отбасының мазмұны мен қатынасы тікелей байланысты. 
Отбасы қоғамның бастапқы ұясы, қоғамдық əлеуметтік құрылымның негізгі 
элементтерінің бірі бола отырып, көптеген əлеуметтік қызметтерді атқарады. 
Отбасының бірінші міндеті –ұрпақ жалғастыру қызметі. Бұл барлық тарихи 
кезеңдерде қоғам үшін де, жеке адам үшін де маңызды қызметі болып келеді. 
Бірақ жұбайлардың балалы болу тілегі , қоғамның қай кезеңінде болмасын, оны 
қанағаттандыратын əлеуметтік жағдайларға сəйкес өзгеріп отырған., қазір де 
солай. Мысалы патриархальды отбасы –шаруашылық экономикалық 
қажеттіліктен туған. Қоғам əртүрлі əлеуметтік саясатты басшылыққа ала 
отырып, яғни өмірге адам əкелудің экономикалық, саяси, əлеуметтік 
жағдайларын жасай отырып, ерлі-зайыптылардың өз тілегінен көп не аз баласы 
болуына итермелейді. Мыс, Қытай отбасында бір бала ғана болу саясаты 
жүргізілді. Бұл тарихи факт. Мұның зиянды жағы-отбасында бір баланың болуы 
ұрпақ жалғасуына, халқтың өсуіне кері əсерін тигізеді. Соның нəтижесінде туу 
азаяды да, елдің еңбек ресурстарының негізі болатын жұмысқа қабілетті 
адамдар азайып кетеді. Отбасының екінші маңызды қызметі- материалдық-
экономикалық жəне тұрмыстық-шаруашылық мəселелері. Отбасының бұл 
қызметі қазіргі уақытта бірінші орынға көтерілді., себебі халықтың əлеуметтік 
жағдайы төмендеп кетті. 



▪ Отбасы мүшелерінің шаруашылық-тұрмыстық қызметін ерлі-зайыптылар 
бірігіп атқаруы қажет. Бұрынғы кезде əйел үйде үй шаруасын жүргізді, бала 
туды, оны тамақтандырып тəрбиеледі, ал ері шаруашылық жұмысын жүргізді, 
отбасының экономикалық дербестігіне жағдай жасады. Қазір жағдай өзгерді. 
Əйелдер ерлермен бірдей жұмыс істейді. Отбасының қызметтерінің бірі-
тəрбиелеушілік қызметі; оны қоғамдық тəрбиенің ең тиімді деген жүйесі де 
алмастыра алмайды. Оның негізгісі-баланы өмірге келтіру ғана емес, сонымен 
бірге оған əлеуметтік –мəдени ортаның құндылығын қабылдаттыру , үлкен 
ұрпақтың тəжірибесін жас ұрпаққа жеткізу, бойына сіңірту, яғни балаларын 
өздерін қоршаған ортаға жəне қоғамға пайдалы азамат етіп өсіру əке-шешенің 
маңызды міндеті. 
Отбасының туысқандық құрылымы, біріншіден жұбайлар мен балалар, 
екіншіден балалары мен жұбайлары жəне əйелдің не болмаса ерінің бірге 
тұратын туыстары , немере-шөберелерден тұрады. 
Жұбайлардың өзара билік белесіне сəйкес отбасының екі түрі болады.

▪  1. Демократиялық;
▪  2.Традициялық немесе авторитарлық. 


